ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈԿՏԵՄԲԵՐԻ 27-Ի N 1109-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ, ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	Հայաստանի Հանրապետության 

ֆինանսների նախարարություն

21.06.2019 թ.

N 01/11-1/10498-2019
	Առաջարկություններ և առարկություններ չկան:
	Ընդունվել է ի գիտություն:
	

	Պետական գույքի կառավարման կոմիտե

20.06.2019 թ.

N 01/13.23/4285-19
	Նախագծի 1-ին կետի 1-ին ենթակետում և Նախագծին կից ներկայացված հիմնավորման մեջ նշված էկոնոմիկայի բառը փոխարինել տարածքային կառավարման և ենթակառուցվածքների բառերով:
	Ընդունվել է:
	Նախագծում և հիմնավորման մեջ կատարվել են համապատասխան փոփոխություններ:

	Հայաստանի Հանրապետության 

արդարադատության նախարարություն

15.07.2019 թ.

N 27.4/15508-2019
	Նախագծի 2-րդ կետում «հրապարակմանը» բառն անհրաժեշտ է փոխարինել «հրապարակման օրվան» բառերով՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 1-ին մասի դրույթները: 
	Ընդունվել է:
	Նախագծում կատարվել է փոփոխություն:

	ՀՀ Վարչապետի աշխատակազմի ֆինանսատնտեսագիտական վարչություն


	ԵԶՐԱԿԱՑՈՒԹՅՈՒՆ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈԿՏԵՄԲԵՐԻ 27-Ի N 1109-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

        Նախագծի վերաբերյալ հայտնում ենք հետևյալը՝ 

1. ՀՀ կառավարության 2016 թվականի հոկտեմբերի 27-ի N 1109-Ն որոշման (այսուհետ՝ որոշում) ընդունման արդյունքում ներդրվել է պետական իշխանության մարմինների սպասարկման գրասենյակների գործառույթներ իրականացնող օպերատորների ինստիտուտը: Որոշման 3-րդ կետով սահմանվում են օպերատորներին լիազորած համապատասխան բնագավառում իրականացվող գործառույթների շրջանակը: Որոշման 2-րդ հավելվածով սահմանվում է պետական մարմինների այն  գործառույթների ցանկը, որոնց իրականացումը կարող է պատվիրակվել որոշման 1-ին հավելվածում նշված օպերատորներին: Ըստ էության սույն որոշմամբ ներդրված օպերատորների ինստիտուտի դերն ու նշանակությունը պետական իշխանության մարմինների կողմից մատուցվող ծառայությունները քաղաքացիներին և իրավաբանական անձանց առավելագույնս մատչելի և հասանելի դարձնելն է, ինչն էլ կարող է անհրաժեշտություն է առաջացնել շարունակաբար ընդլայնել օպերատորների ցանկը: 

2. Համաձայն ներկայացված նախագծի հիմնավորման՝ առաջարկվում է ընդլայնել պետական ծա​ռայությունների մա​տուց​ման միասնական օպերատորների թիվը և վերը նշված օպերատորների ցանկում լրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին՝ հաշվի առնելով ՀՀ տարածքային կառավարման և ենթակառուցվածքների պետական գույքի կառավարման կոմիտեի կողմից կադաստր ներկայացվող դիմումների և հարցումների մեծ քանակը: Նշվածից կարելի է ենթադրել, որ նախագիծը բխում է ոչ թե որոշմամբ ներդրված օպերատորների ինստիտուտի տրամաբանությունից, այլ ուղղակի կոչված է կարգավորելու երկու պետական մարմինների միջև ներկայումս իրականացվող տվյալների ստացման/փոխանակման գործընթացը, որն ըստ էության սույն որոշման կարգավորման առարկա չէ: Բացի այդ, պարզ չէ՝ օպերատորների ցանկում ընդգրկվելու դեպքում ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն, որպես օպերատոր, ինչ գործառույթ է իրականացնելու:

3. Նշվածով պայմանավորված, եթե նախագծով նախատեսվող կարգավորումն իրականում ուղղված է երկու պետական մարմինների միջև համապատասխան տվյալների ստացման/փոխանակման գործընթացին՝  փոխգործելիության սկզբունքի շրջանակներում,  ապա առաջարկում ենք հնարավորության դեպքում հարցը քննարկել (անհրաժեշտության դեպքում քննարկմանը մասնակից դարձնելով նաև այլ շահագրգիռ մարմինների) ներկայումս մշակվող Կառավարության փոխգործելիության հարթակի համատեքստում՝ վերջինիս հետ առաջարկվող կարգավորման վերաբերելիության դեպքում: 
	1. Ընդունվել է ի գիտություն:

2. Ընդունվել է ի գիտություն:

3. Ընդունվել է մասնակի:


	3. Նախագծում փոփոխություն չի կատարվել: 
Որոշման ընդունումը հնարավորություն կընձեռի նշված գործարքների կնքումից անմիջապես՝ առանց Կադաստրի կոմիտեի սպասարկման գրասենյակներ այցելելու, պետական գույքի կառավարման կոմիտեի համապատասխան աշխատակցի միջոցով ապահովել այդ փաստաթղթերի մուտքագրումը: 

ՀՀ կառավարության 2016 թվականի հոկտեմբերի 27-ի N 1109-Ն որոշման 2-րդ կետի պահանջների համաձայն պետական մարմինների որպես օպերատոր հանդես գալու դեպքում իրավահարաբերությունները կարգավորվում են համապատասխան մարմինների ղեկավարների համատեղ հրամանով՝ հիմք ընդունելով նշված որոշման N 3 հավելվածով սահմանված պետական մարմինների և օպերատորի միջև կնքվող ծառայությունների մատուցման պայմանագրի պահանջները:
Հետևաբար Տարածքային կառավարման և ենթակառուցվածքների նախարարության պետական գույքի կառավարման կոմիտեի և Կադաստրի կոմիտեի ղեկավարների համատեղ հրամանով կկնքվի ծառայությունների մատուցման պայմանագիր:  

